Գործընկերություն հանուն բաց հասարակության նախաձեռնությունները մոտալուտ խորհրդարանական ընտրությունների համար
Նախաբան
2007թ. խորհրդարանական ընտրությունները և 2008թ. դրանց հաջորդող նախագահական ընտրությունները հնարավորություն են ընձեռում Հայաստանում ժողովրդավարական առաջընթացի համար: Միևնույն ժամանակ, դրանք բազմաթիվ մարտահրավերներ են նետում ժողովրդավարությանը: Ժողովրդավարական ընտրություններ անց կացնելու բազմաթիվ ձախողված փորձերի բեռը, սահմանադրական բարեփոխումների վատահամբավ հանրաքվեն, աննախադեպ չափի հասնող հասարակական անվստահությունը դեպի բոլոր քաղաքական ուժերը և երկրում ընթացող քաղաքական երկխոսությունը, ամրապնդված և կենտրոնացված գործադիր իշխանությունը կասկած են նետում Հայաստանի կառավարության՝ ըստ ժողովրդավարական չափորոշիչների ընտրություններ անցկացնելու ցանկության վրա: Ավելին, հսկողության անընդհատ ուժեղացումը այնպիսի կառույցների վրա, ինչպիսին են լրատվությունը, հատկապես հեռարձակվող լրատվությունը, վտանգի տակ են դնում ժողովրդավարական ընտրությունների հնարավոր լինելը, նույնիսկ եթե կա ժողովրդավարական ընտրություններ անց կացնելու ցանկություն:
2007թ. ընտրությունները կրում են հրատապության և վերջնականության հստակ զգացողություն, այն է` պատշաճ ընտրություններ անց կացնելու ևս մեկ ձախողումը վնաս կբերի Հայաստանի միջազգային նախաձեռնություններից շատ-շատերին, որոնցից ամենակարևորներն են Եվրոպական Հարևանության Քաղաքականությունը և Հազարամյակի մարտահրավերները: Սա նաև անպայմանորեն կնշանակի Հայաստանի յուրաքանչյուր ժողովրդավարական ձգտման և ոգեշնչման ավարտ:

Նախաձեռնություններ այլ դոնորների կողմից
Մոտալուտ խորհրդարանական ընտրությունները նկատի առնելով` մի շարք միջազգային կազմակերպություններ նախաձեռնում են տարբեր միջոցառումներ, որոնք ուղղված են ընտրական գործընթացի տարբեր կողմերին:
ԵԱՀԿ Երևանյան գրասենյակը պլանավորում է տեխնիկական աջակցություն տրամադրել Ընտրական կոդեքսի փոփոխությունների ընդունման համար: Փոփոխությունների ընդունումից հետո ԵԱՀԿ-ն կօժանդակի ուղեցույց գրքի լույս ընծայմանը ընտրության հարցերով զբաղվող պաշտոնյաների, հանձնաժողովի անդամների և ընտրական գործընթացում ներգրավված այլ անձանց համար: 
Միջազգային IDEA-ն սկսել է "Կայուն ժողովրդավարության զարգացումը Հայաստանում. ընտրական վարչարարության և քաղաքական մասնակցության խթանումը" ծրագիրը, որի ընդհանուր բյուջեն կազմում է 385,414 Եվրո: Ծրագիրն ունի երեք հիմնական բաղկացուցիչ մաս. մարդկային ռեսուրսների, ռազմավարության և ընտրական վարչական ապարատի մասնագիտական զարգացման միջոցների պատրաստում, քաղաքացիական/ընտրական կրթական ծրագրի պատրաստում և քաղաքական մասնակցության և երկխոսության խթանում: 
ԸՀՄՖ-ը (IFES) նախատեսում է ֆինանսավորում տրամադրել ընտրության հարցերով զբաղվող պաշտոնյաների վերապատրաստման համար նախա-ընտրական ժամանակահատվածում: ԸՀՄՖ-ը նաև աշխատում է Կենտրոնական Ընտրական Հանձնաժողովի (ԿԸՀ) հետ հաղորդակցության ցանցի/տեխնոլոգիաների ներդրման համար՝ ընտրության արդյունքների փոխանցման համար: 
ՄԱԿ-ի Զարգացման Ծրագրի (UNDP) գործունեությունը կներառի 20,000 ընտրության հարցերով զբաղվող պաշտոնյաների ուսուցում և ուսուցման նյութերի պատրաստում: 
Եվրախորհրդի օժանդակությունը կկենտրոնանա ԿԸՀ-ի կարողությունների զարգացման վրա (ԿԸՀ ներքին կառուցվածքի տեխնիկական և իրավական կողմերի և ընտրական վարչարարության ավելի ստորին մակարդակների վրա, վերապատրաստումներ, կառավարման կարողություններ և տեխնիկական ենթակառուցվածքներ), սեմինարներ դատավորների համար ընտրական վեճերի վերաբերյալ, Եվրոպական ընտրական չափորոշիչների լույս ընծայում և տարածում:

Նախաձեռնությունները
Նկատի ունենալով վերոհիշյալ բազմաթիվ մարտահրավերներն ու հրատապ հարցերը, քաղաքացիական հասարակության մի մասը, որը միավորված է ԳՀԲՀ շրջանակներում, հանդես եկավ տարբեր ռազմավարություններով և նախաձեռնություններով, որոնք կարող են ընդլայնել ժողովրդավարական ընտրությունների անցկացման շանսերը, ինչպես նաև մատնանշել անհամապատասխանությունն ու կեղծիքը:
Մի շարք մտքերի տարափի և խորհրդակցության նիստերի արդյունքում ղեկավար խումբը հանդես եկավ նախա-ընտրական ժամանակահատվածում քաղաքացիական հասարակության միջամտության ստորև նշված գաղափարով: Քննարկումները սահմանափակված չէին որոշակի գործունեության վերաբերյալ, ինչպիսիք են մոնիտորինգը կամ իրազեկության ընդլայնումը կամ քվեարկողների կրթությունը, այլ ավելի շատ միտված էին ունենալու հստակ մոտեցում և վերանայելու բոլոր հնարավոր ռազմավարությունները և նրանց կիրառման հնարավորությունները Հայաստանի իրականության և այն կարիքների առումով, որոնք դուրս են մնացել այլ խմբերի ուշադրությունից:
Բոլոր հնարավոր միջամտությունների ցուցակից խումբը ընտրեց ստորև նշվածները մի կողմից որպես ԳՀԲՀ օրակարգի հետ համահունչ գործունեություն, մյուս կողմից որպես այլ դոնորների կողմից չիրականացվող կամ ԳՀԲՀ տեսակետից ոչ համապատասխանորեն իրականացվող գործունեություն:

Լրատվության մոնիտորինգ
· Լրատվամիջոցների կողմից ընտրարշավների լուսաբանման մոնիտորինգ.  նպատակաուղղված կլինի գնահատելու քաղաքական կուսակցությունների և թեկնածուների հավասար մուտքը դեպի տպագիր և հեռարձակվող լրատվություն, փաստագրելու ընտրական օրենսդրության խախտումները կապված ԶԼՄ-ները ընտրարշավներում օգտագործելու իրավունքի հետ, ինչպես նաև լրատվամիջոցների հրապարակումների և հեռարձակումների բովանդակության վերլուծությունը: Մեթոդները կներառեն քաղ. կուսակցությունների` որևէ հատուկ լրատվամիջոցի և հարմարությունների օգտագործման  վերլուծությունը, կվերլուծեն ընտրական գործընթացում յուրաքանչյուր քաղ. կուսակցության կամ թեկնածուի հեռարձակման տևողությունը և ժամանակը, հեռարձակման գները և մամուլում հրատարակումները:

· Ընտրությունների ընթացքում լրատվամիջոցների գործունեությունը կանոնակարգող մարմինների գործողությունների և գործունեության մոնիտորինգ: Սա միտված կլինի փաստագրելու ընտրական գործընթացում կանոնակարգման մարմինների կողմից նախաձեռնված գործողություններն ու միջոցները, ինչպես նաև նրանց կողմից թողարկված իրավական ակտերի վերլուծությունը:

 


Ընտրարշավների մոնիտորինգ
Կուսակցությունների ընտրարշավների մոնիտորինգ` կապված հավաքույթների և խոսքի ազատության հետ, որը նպատակ ունի բացահայտել խտրական գործողությունների փաստերը հավաքույթների, ցույցերի և հասարակական հավաքների վայրի և ժամանակի առկայության առումով, ինչպես նաև որոշակի քաղաքական խմբակցության կամ թեկնածուի համար որոշակի տարածքային հարմարությունների առկայությունը, դեպքերի փաստագրումը հասարակական իրադարձությունների ժամանակ: Մոնիտորինգը կներառի նախա և ետ-ընտրական ժամանակահատվածները: Մեթոդները կներառեն քաղ. կուսակցությունների կամ թեկնածուի` պաշտոնական մարմինների և տարածքների մենեջերներին ուղղված հասարակական միջոցառման անցկացման թույլտվություն հայցող հաղորդակցության վերանայում, հարցազրույց քաղաքական լիդերների և ակտիվիստների հետ, զեկուցումներ հասարակական միջոցառումների վայրից:
Ընտրարշավների ընթացքում վարչական չարաշահումների մոնիտորինգ.  բացահայտել խտրական գործունեությունը` վարչական ռեսուրսները որոշակի քաղաքական խմբի կամ թեկնածուի օգտին օգտագործելու առումով: Մոնիտորինգը կներառի տարածքային կառավարման, տեղական ինքնակառավարման մարմինների, ԿԸՀ և մյուս ընտրական հանձնաժողովների, կառավարական հիմնարկների և հաստատությունների գործունեությունը: 
Զեկուցումներ ընտրարշավների և ընտրությունների ժամանակ տեղի ունեցած բռնությունների մասին, որի նպատակն է լայն հասարակությանը հնարավորություն ընձեռել զեկուցել ընտրարշավների և քվեարկումների ժամանակ ականատես եղած բռնությունների մասին: Փաստերի հավաքման/զեկուցման հնարավոր եղանակները ներառում են ինտերնետային Blog-երի հիմնում, թերթերի ներդիրների տպագրում, հեռախոսային թեժ գծերի աշխատեցում:
Կուսակցություների/թեկնածուների ընտրարշավների ֆինանսական ծախսերի/աղբյուրների մոնիտորինգ:

Հասարակության իրազեկման և կրթական նախաձեռնություններ
• ԳՀԲՀ հասարակության կրթության և իրազեկման գործունեությունը սահմանափակված կլինի լրագրողների, ընտրական հանձնաժողովների անդամների, վստահված անձանց, դիտորդների և հասարակության համար նախատեսված բրոշյուրների տպագրմամբ և տարածմամբ: Պլանավորված են նաև մի շարք լրագրողական վերապատրաստման դասընթացներ` ուղղված ընտրությւոնների պրոֆեսիոնալ լուսաբանմանը (ներառյալ նման լուսաբանման իրավական կողմերը, մասնագիտական հմտություններն ու էթիկան և այլն): Նման վերապատրաստման, ինչպես նաև ավելի լայն խմբի համար պետք է պատրաստվեն կրթական նյութեր: Ընտրության հարցերով զբաղվող պաշտոնյաների համար նյութերը, ինչքան էլ կարևոր լինեն, հնարավոր չէ պատրաստել մինչև սահմանադրության մեջ վերջնական փոփոխությունների իրականացումը: Մենք տեղյակ ենք մի շարք ՀԿ-ների կողմից այդպիսի նյութեր պատրաստելու խնդրանքներին (օր.` Վարդան Պողոսյանը և Հրայր Թովմասյանը):
• Սոցիալական գովազդներ. աջակցել սոցիալական գովազդների պատրաստամանն ու հեռարձակմանը` մարդկանց իրենց ընտրական իրավունքների, խախտումների դեպքում իրավական աջակցության և իրավախախտումների տարածված տիպերի մասին տեղեկացնելու համար:
"Քարոզել" քվեարկել և "քարոզել" չվաճառել քվեն: Գաղափարը նպատակ ուներ կրթել մարդկանց իրենց ընտրական իրավունքների վերաբերյալ և ցույց տալ, որ այս ընտրախախտումները հանցագործություններ են և օրենքով պատժելի: Սոցիալական գովազդը կհեռարձակվի հեռուստատեսությամբ և նպատակ կհետապնդի ի ցույց դնել ընտրախախտումների անբարոյականությունը և կոտրել հանդուրժողականությունը բնակչության շրջանում դեպի տարբեր տեսակի ընտրակեղծիքները:
· Տեղեկատվական ինտերնետային կայք. աջակցել ինտերնետային կայքի զետեղմանը, որը կպարունակի տեղեկություններ ընտրական գործընթացի, քվեարկողների իրավունքների, անվճար իրավաբանական օգնություն տրամադրողների կոնտակտային համարների և այլնի մասին:

Նպատակն է օժանդակել ինտերնետային կայքի ստեղծմանը, ինչպես արվեց նախորդ ընտրությունների ժամանակ Ինտերնյուսի հետ համատեղ: Այդ կայքի հաջողությունը, որը նորությունների միակ աղբյուրն էր ընտրությունների ամենակրիտիկական ժամանակահատվածում և մեծ ժողովրդականություն էր վայելում, ցույց է տալիս, որ այն կարող է և պետք է լինի բազմաֆունկցիոնալ: Նախա-ընտրական ժամանակահատվածում այն կհավաքի ամեն տեսակի ընտրական տեղեկություններ, ներառյալ ընտրական գործընթացի հետ կապված իրավական հարցերը, ընդհանուր տեղեկություններ կուսակցությունների մասին (նրանց կողմից խնդրված):
Ի լրումն այն հնարավորություններին, որն ուներ այդ առաջին կայքը (այն հիմնականում սահմանափակված էր ընտրությունների վերաբերյալ լուրերով և դրանց ընթացքում լրատվության աջակցությամբ), այս մյուս կայքը ավելի շատ կլինի լայն հասարակության համար և կպարունակի հասկանալի իրավական տեղեկատվություն: Առաջին կետի տակ պատրաստվող նյութերը կարող են դրվել այդ կայքում: 
Ընտրություններին մոտ եղած ժամանակահատվածում հնարավոր կլինի ավելի շատ ինֆորմացիա դնել այս ցուցակի այլ դրույթների ներքո, ինչպես օրինակ վերջին կետի տակ նշվածը, կամ նյութեր քննարկումներից, մոնիտորինգի ծրագրերից (կուսակցության ֆինանսավորումը և լրատվության մոնիտորինգը):
Ընտրությունների ընթացքում տեղեկություններ իրավաբանական օգնության կենտրոնների, թեժ գծեր խախտումների մասին նույնպես կարող են բացվել կայքում: Կարելի է հիմնել ինտերնետային բլոգ (blog) ընտրախախտումները զեկուցելու համար:
· Հեռուստաքննարկումներ. մի շարք հեռուստածրագրեր, որոնք հնարավորություն կընձեռեն քաղ. կուսակցությունների ներկայացուցիչներին ներկայացնելու իրենց քաղաքական պլատֆորմը և վիճաբանլու իրենց քաղաքական ընդդիմախոսների հետ երես առ երես: Սա բավական ինքնաբացատրական բնույթ ունի: Գաղափարն է շուտ սկսելն և ունենալ մանրամասն առարկայական քննարկումներ տարբեր և էական խնդիրների շուրջ, ինչպիսիք են տնտեսությունը, կոռուպցիան, ռեգիոնալ (ներազգային) զարգացումները, կրթությունը, արտագաղթը, Երևան քաղաքը, մշակույթը, առողջապահությունը, Եվրոպական հարևանության քաղաքականությունը, և այլն:

· Քաղաքական կուսակցությունների և թեկնածուների նախկին ծրագրերի իրականացման վերլուծությունը:


Իրավաբանական օգնություն ընտրախախտումների զոհերին և դատարանների մոնիտորինգ
Երևանում և վեց մարզերում իրավաբանական օգնություն կտրամադրվի ընտրախախտումների զոհերին ԲՀԻՕՀ Հայաստանյան գրասենյակի անվճար իրավաբանական օգնության ծրագրերի շրջանակներում: Անվճար իրավաբանական օգնության կենտրոնները կտրամադրեն և' խորհրդատվություն, և' դատարանում ներկայացուցչություն:
Ռազմավարական գործերը աջակցություն կստանան ԲՀԻՕՀ Հայաստանյան գրասենյակի "Ռազմավարական Դատավարություն" ծրագրի շրջանակներում: Սույն ծրագիրը կտրամադրի անհրաժեշտ օգնություն (իրավաբաններ, լրատվություն, մամլո ասուլիսներ):
Դատարանների մոնիտորինգ. կդիտարկվի արդարադատության համակարգի գործունեությունը ընտրական վեճերի և խախտումների դեպքերում: Դատարանի մոնիտորինգը կիրականացվի ԲՀԻՕՀ Հայաստանյան գրասենյակի դատարանների մոնիտորինգի ծրագրի շրջանակներոմ:
